
2021-mi akileraarutitigut ilanngaatissat il.il. imatut annertussusilernegarnissaannik
Inatsisartut aalajangiiffigisassaattut siunnersuut:

1. Inummut ilanngaat...........ccccooevviiieiiiiece e kr. 48.000 (ukiumut)

2. llanngaat aalajangersimasoqg..........ccocuvoveveeerieneneseeieen, kr. 10.000 (ukiumut)

3. Aningaasarsiat B-t akileraaruteqaataasussaanngitsut.....kr. 5.000 (ukiumut)

4. Killilimmik akileraartussaatitaasunut ilanngaat............ kr. 1.000 (ukiumut)

5. Kommuninut ataatsimut akileraarut............ccccocovniiiiinnnnnns 6%

Saqqummiussissut
(Aningaasagarnermut Aatsitassanullu Naalakkersuisoq)

1. Siullermeernegarnera

Inatsisartut Aningaasarsianit akileraarutit pillugit Inatsisartut inatsisaat naapertorlugu 2021-mi
akileraarutitigut ilanngaatissat il.il. angissusissaat 2020-mi ukiup affaani siullermi
aalajangersartussaavaat.

Ilanngaatit il.il. pinegartut taassapput:

1. Inummut ilanngaat - § 67, imm. 1.

2. llanngaat aalajangersimasoq - § 21, imm. 2.

3. Aningaasarsiat B-t akileraarutegaataasussaanngitsut - § 20, imm. 2.

4. Sulisartunut killilimmik akileraartussaatitaasunut ilanngaat - § 2, imm. 6.
5. Kommuninut ataatsimut akileraarut - 8 63, imm. 2.

llanngaatit il.il. ataasiakkaat erseqginnerusumik egqartorneqgarnerat, atuuffii kiisalu ukiuni
siusinnerusuni annertussusilerneqarsimaneri eqgarsaatigalugit ilanngussaq 1
innersuussutiginegarpod, soorluttaaq 2021-mi aningaasarsiat tunngavissaattut
naatsorsuutigisat ilanngussaq 2-mi nassuiaatiginegartut.

Naalakkersuisut siunnersuutigaat 2021-mi akileraarutitigut ilanngaatissat il.il. 2020-mut sa-
nilliullugit allannguutegassanngitsut.

Taamaalilluni ilanngaatit aammalu kommuninut ataatsimut akileraarut 2005-imi akileraartar-
nikkut aaqgissuusseqqinnerup kingorna allannguutegartinneganngillat, ilanngaatimmi taamani
katillugit 10.000 kr.-nik gaffannegarsimapput taakkulu saniatigut kommuninut ataatsimut aki-
leraarut 2 procentpointinik gaffannegarsimalluni.

Inatsisartut aalajangiiffigisassaattut siunnersuutaat kommuninut tusarniutiginegarami,
tusarniaanermut piffissaliunnegartup iluani akissutinik takkuttogarsimanngilag.

Taamatut ogaaseqarlunga 2021-mi akileraarutitigut ilanngaatissat il.il. siunnersuutigineqartu-
tut annertussusilerneqgarnissaat Naalakkersuisut sinnerlugit inassutigissavara.

